
Broj: 01-III-283/17

Sarajevo, 25.07.2017. godine

EKONOMSKO-SOCIJALNO VIJEĆE ZA TERITORIJU

FEDERACIJE BOSNE I HERCEGOVINE

n/r Edhem Biber, predsjednik

PREDMET: Informacija o kolektivnim ugovorima

      Veza: Vaš akt broj:03-34/14-1939/17 od 20.08.2017. godine
       Poštovani, 


Kao što Vam je poznato, Opći kolektivni ugovor za teritoriju FBiH zaključen je 10. februara 2016. godine između Saveza samostalnih sindikata BiH i Udruženja poslodavaca FBiH, a objavljen u “Službenim novinama FBiH”, broj: 48/16 od 22.06.2017. godine. 


Od zaključivanja do objave Općeg kolektivnog ugovora za teritoriju FBiH u “Službenim novinama FBiH” proteklo je više od četiri mjeseca, a Vlada FBiH je to pravdavala potrebom izmjene određenih propisa (Zakon o osnovama socijalne zaštite, zaštite civilnih žrtava rata i zaštite porodice sa djecom i dr.) kako se ne bi ugrozila finansijska stabilnost u FBiH. 

Nakon objave u “Službenim novinama FBiH” Savez samostalnih sindikata BiH je u skladu sa odredbama Zakona o radu (“Službene novine FBiH”, broj: 26/16) tražio donošenje odluke o proširenju primjene Općeg kolektivnog ugovora za teritoriju FBiH. Također i Udruženje poslodavaca FBiH je tražilo donošenje ove odluke. Tako su ova dva socijalna partnera, zajedno sa članovima delegacije Vlade FBiH u ESV-u, u više navrata na sjednicama Ekonomsko-socijalnog vijeća za teritoriju FBiH dala pozitivno mišljenje o njegovom proširenju.

Naime, još u toku pregovora za zaključivanje Općeg kolektivnog ugovora za teritoriju FBiH na vanrednoj sjednici Ekonomsko-socijalnog vijeća za teritoriju FBiH održanoj dana 09. novembra 2015. godine, između ostalih, donesen sljedeći zaključak:

„Po okončanju pregovora i potpisivanju Opšteg kolektivnog ugovora od strane Sindikata i Poslodavaca, Vlada FBiH će na pravno valjanoj osnovi proširiti primjenu odredbi Opšteg kolektivnog ugovora na sve zaposlene u Federaciji BiH.“


Dana 02. februara 2016. godine na vanrednoj sjednici Ekonomsko-socijalnog vijeća za teritoriju FBiH, usvojen je zaključak: 

„Da se primjena Općeg kolektivnog ugovora, u skladu sa Zakonom o radu, proširi na sve zaposlene u Federaciji BiH.“


Također, na sjednici Ekonomsko-socijalnog vijeća za teritoriju FBiH održanoj dana 10. februara 2016. godine, na kojoj je parafiran Opći kolektivni ugovor za teritoriju FBiH, usvojen je, između ostalih i sljedeći zaključak:

„Ekonomsko socijalno vijeće predlaže Vladi Federacije BiH i resornom ministarstvu da shodno Zakonu o radu proširi primjenu Općeg kolektivnog ugovora na sve zaposlene“

U vezi sa gore pomenutim zaključcima Ekonomsko-socijalnog vijeća, Savez samostalnih sindikata BiH je uputio zahtjev prema Federalnom ministarstvu rada i socijalne politike u kojem se tražila realizacija ovih zaključaka Ekonomsko-socijalnog vijeća.

Kako i nakon toga, resorno ministarstvo nije donijelo odluku o proširenju, dana 18. jula 2016. godine održana je vanredna sjednica Ekonomsko socijalnog vijeća za teritoriju FBiH na kojoj je donesen sljedeći zaključak:

„Ekonomsko socijalno vijeće predlaže da predstavnici Poslodavaca i Sindikata, u što kraćem roku, izmjene preambulu Općeg kolektivnog ugovora za teritorij Federacije BiH („Službene novine FBiH“, broj: 48/16) u skladu sa važećim Zakonom o radu („Službene novine FBiH“, broj: 26/16) i dostave ga Vladi Federacije BiH, radi objavljivanja u „Službenim novinama Federacije BiH“. Ekonomsko socijalno vijeće predlaže Federalnom ministarstvu rada i socijalne politike i Vladi Federacije BiH da hitno donese i objavi Odluku o proširenju primjene Općeg kolektivnog ugovora za teritoriju Federacije BiH“

U skladu sa navedenim zaključkom, Udruženje poslodavaca Federacije Bosne i Hercegovine na strani poslodavaca Federacije Bosne i Hercegovine i Savez samostalnih sindikata Bosne i Hercegovine na strani radnika Federacije Bosne i Hercegovine, su 27. jula 2016. godine, zaključili Opći kolektivni ugovor o izmjenama Općeg kolektivnog ugovora za teritoriju Federacije Bosne i Hercegovine koji je objavljen u “Službenim novinama FBiH” broj: 62/16 od 10.08.2016. godine.

Međutim, i nakon ispunjavanja ovog uslova resorno ministarstvo opet nije postupilo po zaključku Ekonomsko-socijalnog vijeća za teritoriju FBiH.

Stoga je Savez samostalnih sindikata BiH nastavio tražiti hitno postupanje po zaključcima sa sjednica Ekonomsko-socijalnog vijeća za teritoriju FBiH s ciljem donošenja predmetne odluke.

Dana 13. marta 2017. godine održana je vanredna sjednica Ekonomsko-socijalnog vijeća za teritoriju FBiH na  kojoj su predstavnici delegacije SSSBiH u ESV-u tražili opisno ili vremensko određenje Vlade Federacije BiH u vezi proširenja Općeg kolektivnog ugovora i završetka pregovaranja granskih kolektivnih ugovora. Na predloženi zaključak Premijer je izjavio da ne može dati decidan odgovor, osim da kaže da će se tražene aktivnosti desiti kad se za to steknu uslovi, nakon čega su predstavnici Sindikata tražili su od Premijera da im pismeno dostavi takav odgovor. Nakon održavanja ove sjednice, Premijer Vlade FBiH nikada nije dostavio Savezu samostalnih sindikata BiH svoj odgovor u pisanoj formi.
Do trenutka sačinjavanja ove informacije Federalno ministarstvo rada i socijalne politike nije postupilo po nizu zaključaka sa sjednica Ekonomsko-socijalnog vijeća, odnosno nije donijelo odluku o proširenju primjene Općeg kolektivnog ugovora za teritoriju FBiH.
Iz gore navedenog jasno se može vidjeti da je tokom cijelog procesa Vlada FBiH učestvovala u donošenju zaključaka Ekonomsko-socijalnog vijeća koji su se odnosili na donošenje odluke o proširenju primjene Općeg kolektivnog ugovora za teritoriju FBiH, a da pri tom nije imala stvarnu namjeru da po istim postupi. 
Na taj način Vlada FBiH je postupila suprotno članu 2. Konvencije 131 MOR-a koju je Bosna i Hercegovina ratifikovala, jer nije formalnim proširenjem primjene Općeg kolektivnog ugovora za teritoriju FBiH osigurala obaveznost „minimalne nadnice“ na sve subjekte na tržištu rada (poslodavce i radnike), a što je bila obavezna.
Kada su u pitanju granski kolektivni ugovori, trenutno je zaključeno 10 (deset) granskih kolektivnih ugovora i to:

· KOLEKTIVNI UGOVOR O PRAVIMA I OBAVEZAMA POSLODAVACA I RADNIKA ZA DJELATNOST PROIZVODNJE I PRERADE METALA U FEDERACIJI  BOSNE I HERCEGOVINE (Zaključen 26. augusta 2016. godine, stupio na snagu 06.10.2016. godine, važi godinu dana od stupanja na snagu)
· KOLEKTIVNI UGOVOR O PRAVIMA I OBAVEZAMA POSLODAVACA I RADNIKA U OBLASTI RUDARSTVA U FEDERACIJI BOSNE I HERCEGOVINE (Zaključen 08. septembra 2016. godine na period od jedne govine) 
· KOLEKTIVNI UGOVOR O PRAVIMA I OBAVEZAMA POSLODAVACA I RADNIKA U OBLASTI PROMETA ZA TERITORIJU FEDERACIJE BOSNE I HERCEGOVINE (Zaključen 22. septembra 2016. godine na period od 12 /dvanaest/ mjeseci)

· OKVIRNI KOLEKTIVNI UGOVOR O PRAVIMA I OBAVEZAMA POSLODAVACA I RADNIKA U OBLASTI KOMUNALNE PRIVREDE ZA TERITORIJU FEDERACIJE BiH (Zaključen 29. septembra 2016. godine na period od 18 /osamnaest/ mjeseci)
· GRANSKI KOLEKTIVNI UGOVOR ELEKTROPRIVREDNE DJELATNOSTI U FBiH (Zaključen 04. novembra 2016. godine na period od 12 /dvanaest/ mjeseci)

· KOLEKTIVNI UGOVOR O PRAVIMA I OBAVEZAMA POSLODAVACA I RADNIKA U OBLASTI ŠUMARSTVA U FEDERACIJI BOSNE I HERCEGOVINE (Zaključen 08. novembra 2016. godine na period od jedne godine)

· KOLEKTIVNI UGOVOR ZA PODRUČJE DJELATNOSTI POŠTANSKOG SAOBRAĆAJA (PREČIŠĆENI TEKST) (Zaključen 3/10. novembra 2016. godine na period od jedne godine, a primjenjuje se od 01.07.2017. godine)
· KOLEKTIVNI UGOVOR ŽELJEZNIČARA ZA TERITORIJU FEDERACIJE BOSNE I HERCEGOVINE  (Zaključen 10/11. novembra 2016. godine)
· KOLEKTIVNI UGOVOR O IZMJENAMA I DOPUNAMA KOLEKTIVNOG UGOVORA ZA SLUŽBENIKE ORGANA UPRAVE I SUDSKE VLASTI U FEDERACIJI  BOSNE I HERCEGOVINE  (Zaključen 10/11. novembra 2016. godine)

· KOLEKTIVNI UGOVOR ZA DJELATNOST DRVNE I PAPIRNE INDUSTRIJE U FEDERACIJI BiH (Zaključen 14. novembra 2016. godine na period od 12 /dvanaest/ mjeseci)
· KOLEKTIVNI UGOVOR ZA SLUŽBENIKE ORGANA UPRAVE I SUDSKE VLASTI U FEDERACIJI BOSNE I HERCEGOVINE (Prečišćeni tekst) (Zaključen 22. marta 2017. godine na period od jedne godine)
       S poštovanjem,      

                                                                                            PREDSJEDNIK

                                                                                         mr. Ismet Bajramović      
Dostaviti:                                                                               

         - Naslovu

         - a/a

